
HÔSEA  

Tơlơi Pơhiăp Hlâo  

Pô-pơala Hôsea pơtô amăng lŏn-čar Israel gah dư̱r, tơdơi kơ pô-pơala Amôs, tơdang 
amăng rơnŭk rŭng-răng hlâo kơ plei-phŭn Samaria răm-rai amăng thŭn 721 H.K.a Ñu 
pơtô-ƀuăh kơñăm kơ tơlơi ƀing ană-plei klĕ-pyiu laih anŭn tơlơi ƀing gơñu ƀu đaŏ-
kơnang ôh kơ Ơi Adai. Hôsea khĭn pơrơđah rup ƀing ană-plei ƀu hơmâo tơlơi đaŏ 
anŭn hăng tơlơi ñu pơdŏ hăng sa čô đah-kơmơi ƀu tŏng-ten. Ăt kar hăng bơnai ñu 
Gômer ƀu dŏ tŏng-ten hăng ñu mơ̆n, ƀing ană-plei Ơi Adai hơmâo đuaĭ ataih hĭ laih 
mơ̆ng Khua Yang. Yuakơ tơlơi soh anŭn yơh, tơlơi phat-kơđi či lê ̆ ƀơi ƀing Israel. 
Samơ̆ ƀơi hơnăl-tuč, tơlơi khăp đŭt-hlah Ơi Adai kơ ƀing ană-plei Ñu ăt dŏ nanao, laih 
anŭn Ñu či hơmâo glaĭ ƀing ană-plei Ñu anŭn kơ Ñu pô laih anŭn rŭ̱-pơdơ̆ng glaĭ tơlơi 
pơgop-lir anŭn. Tơlơi khăp anŭn hơmâo pơrơđah laih amăng hơdôm boh-hiăp pơpư̆-
pơgơi anai, “Hiư̆m-pă Kâo dưi lui raih hĭ ƀing gih lĕ, Ơ ƀing Israel hơi? Hiư̆m-pă Kâo 
dưi hơngah lui hĭ ƀing gih lĕ?...Pran-jua Kâo ƀu či brơi kơ Kâo ngă tui anŭn ôh! Tơlơi 
khăp Kâo kơ ƀing gih kơtang biă-mă yơh” (11:8).  

Jar Atŭt-Kơsem  

Tơlơi pơdŏ Hôsea laih anŭn sang-anŏ ñu (1:1–3:5)  
Tơlơi pơtă pơdơ̆ng glaĭ hăng ƀing Israel (4:1–13:16)  
Tơlơi pơtă kơ tơlơi kơhma ̱l laih anŭn kơ tơlơi ƀuăn (14:1)  

1  
1Anai jing boh-hiăp Yahweh pơhiăp hăng Hôsea, jing ană đah-rơkơi Beêri. Yahweh 

pơhiăp hăng gơ̆ laih anŭn yua gơ̆ amăng rơnŭk ƀing pơtao Uzziyah, Yôtham, Ahaz laih 
anŭn Hêzekiah wai-lăng anih-lŏn Yudah. Hlak anŭn ăt jing amăng rơnŭk pơtao 
Yarobam, jing ană đah-rơkơi Yêhôas, wai-lăng anih-lŏn Israel.b  

Bơnai Hôsea Laih Anŭn ing Ană-Bă Ñu  
2Tơdang Yahweh čơdơ̆ng yua Hôsea kiăng pơhiăp hăng ƀing Israel, Yahweh laĭ kơ 

ñu tui anai, “Nao dŏ bơnai bĕ! Đah-kơmơi ih či dŏ anŭn jing pô ƀu khăp-ten ôh laih 

                                                 
a0:0: Anai kiăng kơčrâo kơ thŭn Hlâo kơ Krist.  
b1:1 2 ing Pơtao 15:1-7, 32-38; 16:1-20; 18:1-20:21; 14:23-29; 2 Hră-Ruai 26:1-23; 27:1-8; 28:1-27; 
29:1-32:33.  

anŭn ƀing ană-bă ih ăt hrup hăng bơnai ih mơ̆n. Hrup hăng anŭn mơ̆n, ƀing ană-plei 
Kâo hơmâo đuaĭ ataih hĭ laih mơ̆ng Kâo laih anŭn ƀu khăp-ten kơ Kâo dơ̆ng tah.”  

3Tui anŭn, Hôsea dŏ kơ sa čô đah-kơmơi anăn H’Gômer, jing ană Diblaim. Tơdang 
ƀing gơñu hơmâo rai laih ană đah-rơkơi blung-hlâo gơñu, 4Yahweh laĭ kơ Hôsea tui 
anai, “Pơanăn bĕ ană đah-rơkơi ih anŭn Yizreel, yuakơ ƀu sui ôh Kâo či pơkơhma ̱l hĭ 
pơtao ƀing Israel yuakơ ơi-adon ñu Yêhu hơmâo ngă soh pơdjai laih mơnuih ƀơi anih 
Yizreel. Kâo či pơđŭt hĭ yơh rơnŭk git-gai wai-lăng djuai pơtao Yêhu jing pơtao ƀing 
Israel anŭn.c 5Amăng dơnung Yizreel anŭn yơh, Kâo či pơrai hĭ tơlơi kơtang ling-tơhan 
ƀing Israel ƀơi hrơi anŭn.”  

6Giŏng anŭn, H’Gômer pi-kian dơ̆ng laih anŭn tơkeng rai sa čô ană đah-kơmơi. 
Yahweh laĭ kơ Hôsea tui anai, “Pơanăn bĕ ană đah-kơmơi ih anŭn H’Lô-Ruhamah, 
yuakơ Kâo ƀu či pơrơđah tơlơi Kâo khăp ƀôdah tơlơi Kâo pap-brơi kơ ƀing ană-plei 
Israel dơ̆ng tah. 7Samơ̆ Kâo či pơrơđah tơlơi Kâo khăp kơ ƀing ană-plei Yudah. Kâo 
pô, jing Yahweh Ơi Adai gơñu yơh, či pơklaih hĭ ƀing gơñu, samơ̆ Kâo či pơklaih hĭ 
ƀing gơñu ƀu djơ̆ yua-mơ̆ng tơlơi pơblah hăng đao-gưm, hraŏ bôdah mơ̆ng tơpul aseh 
laih anŭn mơnuih đĭ ƀơi aseh anŭn ôh.”  

8Tơdơi kơ H’Gômer brơi ană ñu H’Lô-Ruhamah lui mĕm laih, ñu pi-kian dơ̆ng laih 
anŭn hơmâo rai sa čô ană đah-rơkơi. 9Tui anŭn, Yahweh laĭ kơ Hôsea tui anai, “Pơanăn 
bĕ ană đah-rơkơi ih anŭn Lô-Ammi, yuakơ ƀing ană-plei Israel ƀu djơ̆ ană-plei Kâo ôh, 
laih anŭn Kâo kŏn djơ̆ Ơi Adai gơñu lơi.  

10“Samơ̆ ƀing ană-plei Israel či jing lu hrup hăng čuah ƀơi ha ̱ng-ia rơsĭ, jing gơnam 
arăng ƀu dưi pơkă ôh kŏn dưi yap lơi. Hlak anŭn Ơi Adai laĭ kơ ƀing gơñu tui anai, 
‘ing gih ƀu djơ̆ ană-plei Kâo ôh,’ samơ̆ hrơi pơanăp či truh tơdang Ơi Adai či laĭ kơ 
ƀing gơñu tui anai, ‘ing gih yơh jing ană-bă lŏm kơ Ơi Adai hơdip!’d 11ing ană-plei 
Yudah laih anŭn ƀing ană-plei Israel či pơgop pơrơno ̱m glaĭ. ing gơñu či ruăh-mă 
mơ̆ng gơñu pô yơh sa čô pô git-gai wai-lăng laih anŭn ƀing gơñu či đĭ-kơyar lar tui 
dơ̆ng amăng anih-lŏn gơñu. Sit yơh, hrơi Yizreel či jing prŏng-prin biă-mă yơh!  

2  
1“Tui anŭn, iâu bĕ kơ ƀing ayŏng-adơi Israel gih jing ‘Ană-plei Ơi Adai,’ laih anŭn 

‘Pô Yahweh khăp.’”  

H’Gômer u Tŏng-Ten - ing Israel u Tŏng-Ten  

                                                 
c1:4 2 ing Pơtao 10:11.  
d1:10 Rôm 9:26.  

2Ơ ƀing ană-bă kâo hơi, ƀuăh-pơtô bĕ amĭ gih, ƀuăh ñu bĕ,  
yuakơ ñu ƀu djơ̆ jing bơnai kâo dơ̆ng tah,  
laih anŭn kâo kŏn djơ̆ jing rơkơi ñu lơi.  

uăh-pơtô bĕ kơ ñu kiăng kơ ñu lui hĭ tơlơi klĕ-pyiu laih anŭn tơlơi rĭh-răm ñu.  
3Tơdah ñu ƀu lui hĭ ôh, kâo či toh-lo ̱k hĭ ñu jing mơhlŭn  

laih anŭn ngă kơ ñu mơhlŭn-hlo̱t hrup amăng hrơi arăng tơkeng kơ ñu yơh;  
kâo či pơjing ñu hrup hăng sa tơdron-ha ̱r,  
pơplih hĭ ñu jing sa anih krô-čơđa ̱ng,  
laih anŭn ñu či djai hĭ yuakơ mơhao ia yơh.  

4Kâo ƀu či pơrơđah tơlơi pap kâo kơ ƀing ană-bă ñu ôh,  
yuakơ ƀing ană-bă anŭn jing ƀing ană mơ̆ng tơlơi klĕ-pyiu.  

5Amĭ gơñu ƀu tŏng-ten ôh  
laih anŭn hơmâo pi-kian laih kơ gơñu amăng tơlơi mlâo-hyâo.  

Ñu laĭ, ‘Kâo či kiaŏ tui ƀing pô khăp kâo,  
jing ƀing pha-brơi kơ kâo gơnam-ƀơ̆ng laih anŭn ia-mơñum,  
wơ̆t-hăng mơrai, bơnăl blâo-ƀlĭ, ia-rơmuă ôliwơ laih anŭn gơnam mơñum 

kâo mơ̆n.’  
6Tui anŭn yơh, kâo či pơkra bơnư̆ pum-drơi pơgăn hĭ jơlan ñu nao,  

laih anŭn či bư̆ pơnang jum-dar ñu kiăng kơ ñu ƀu thâo nao ôh.  
7Ñu či kiaŏ tui ƀing pô khăp ñu samơ̆ ñu ƀu či kiaŏ tui hơma ̱o ƀing gơñu ôh;  

ñu či tui hơduah ƀing pô khăp ñu anŭn samơ̆ ñu ƀu či hơduah-ƀuh ƀing gơñu 
ôh.  

Giŏng anŭn, ñu či laĭ,  
‘Kâo či wơ̆t glaĭ kơ rơkơi kâo blung-hlâo adih yơh,  

yuakơ hlak anŭn kâo mơak hloh kơ kâo ră anai.’  
8Ñu ƀu thâo-hluh ôh kâo yơh  

jing pô pha-brơi kơ ñu pơdai, ia boh-kơƀâo, ia-rơmuă ôliwơ,  
laih anŭn abih-bang amrăke laih anŭn mah,  
jing gơnam ñu yua laih kiăng kơ kơkuh-pơpŭ kơ yang-rơba ̱ng Baal.  

9“Tui anŭn yơh, ƀơi bơyan pĕ-hơpuă, Kâo či mă glaĭ hĭ pơdai laih anŭn ia boh-
kơƀâo,  

jing gơnam brơi-pơyơr Kâo pha-brơi kơ ñu.  
Kâo ăt či mă glaĭ hĭ mơrai hăng bơnăl blâo-ƀlĭ,  

                                                 
e2:8: Anai ăt jing “prăk” mơ̆n.  

jing gơnam brơi-pơyơr Kâo pha-brơi kơ ñu kiăng kơ go̱m hĭ tơlơi mơhlŭn 
ñu.  

10Kâo či ngă kơ ñu dŏ-mơhlŭn ƀơi anăp ƀing pô khăp ñu,  
laih anŭn ƀu hơmâo hlơi pô ôh dưi pơklaih hĭ ñu mơ̆ng tơngan dưi kơtang 

Kâo.  
11Kâo či pơđŭt hĭ abih-bang tơlơi phet ñu juăt djă-hơdơr:  

Anŭn jing khul tơlơi phet rĭm thŭn rĭm blan laih anŭn khul hrơi phet Saƀat ñu,  
jing abih-bang khul tơlơi phet pơjơnum ñu hơmâo laih yơh.  

12Kâo či pơrai hĭ khul phŭn-hrĕ boh-kơƀâo ñu laih anŭn khul phŭn hra ñu,  
jing gơnam ñu laĭ ƀing pô khăp ñu kla-brơi kơ ñu.  

Kâo či pơjing hĭ đang boh-kơƀâo laih anŭn đang boh-črohf ñu jing hĭ tơdron-tač,  
laih anŭn hlô-mơnơ̆ng glai yơh či pơrai hĭ hơdôm đang anŭn.  

13Kâo či pơkơhma ̱l hĭ ñu yơh yuakơ hơdôm hrơi ñu wơ̆r-bĭt hĭ laih Kâo  
laih anŭn čuh gơnam ƀâo-mơngưi kiăng kơkuh-pơpŭ kơ yang-rơba ̱ng Baal.  

Kâo či pơkơhma ̱l hĭ ñu mơ̆n yuakơ ñu pơhrôp ñu pô hăng gơnam pơhrôp,  
laih anŭn kiaŏ tui ƀing pô khăp ñu”  
Yahweh hơmâo pơhiăp laih.  

Khua Yang Khăp Kơ Ană-Plei Ñu  
14Yahweh pơhiăp dơ̆ng tui anai,  

“Tui anŭn yơh, Kâo ba ñu nao amăng tơdron-ha̱r dơ̆ng;  
pơ anih anŭn yơh, Kâo či pơhưč-amoaih ñu dơ̆ng hăng hơdôm boh-hiăp 

khăp rơun-tơdu.  
15Kâo či brơi glaĭ kơ ñu đang boh-kơƀâo ñu hơmâo laih hlâo adih,  

laih anŭn Kâo či ngă kơ Dơnung Rŭng-Răng jing hĭ sa bah-amăng čang-
rơmang.  

Pơ-anŭn yơh ñu či mă brơi kơ Kâo hrup hăng tơlơi ñu ngă laih tơdang ñu dŏ 
hlak-ai,  

anŭn jing hrup hăng tơlơi ñu ngă laih hlâo adih tơdang ñu tơbiă mơ̆ng čar 
Êjip.g  

16Giŏng anŭn, dơ̆ng, ñu či yap Kâo jing rơkơi ñu,  
laih anŭn ñu ƀu či yap kơ Kâo jing yang-rơba ̱ng Baal ñu dơ̆ng tah.  

17Kâo ƀu či brơi kơ ñu pơhiăp djơ̆ kơ anăn yang-rơba ̱ng Baal dơ̆ng tah.  

                                                 
f2:12: Anai ăt jing “boh-troh” mơ̆n.  
g2:15 Yôsua 7:24-26.  

18Amăng hrơi anŭn, Kâo či pơjing sa tơlơi pơgop  
hăng abih-bang hơdôm hlô-mơnơ̆ng glai laih anŭn čim-brĭm,  
tui anŭn hơdôm hlô-mơnơ̆ng pơpư̆ hơdip ƀơi lŏn-tơnah anai ƀu či pơrai hĭ 

ană-plei Kâo ôh.  
Kâo či mă-pơđuaĭ hĭ abih-bang gơnam-blah mơ̆ng anih-lŏn anŭn,  

anŭn jing abih khul đao hăng hraŏ yơh  
laih anŭn Kâo či brơi ană-plei Kâo dŏ amăng tơlơi hơđơ̆ng rơnŭk-rơno ̱m 

yơh.  
19Ơ ƀing Israel hơi, Kâo či pơjing ih jing hĭ bơnai Kâo;  

Kâo či jing Pô tơpă laih anŭn tŏng-ten;  
Kâo či pơrơđah kơ ih tơlơi khăp laih anŭn tơlơi pap hlŏng-lar yơh.  

20Kâo či djă-pioh tơlơi ƀuăn Kâo laih anŭn yap ih lŏm kơ Kâo yơh,  
tui anŭn ih či thâo-krăn Kâo jing Yahweh yơh.  

21Amăng hrơi anŭn, Kâo či ngă brơi kơ ƀing ană-plei Kâo Israel yơh,  
Kâo či brơi rai ia-hơjan ƀơi lŏn-tơnah anai yơh.  

22Tui anŭn yơh, lŏn-tơnah či pơtơbiă rai gơnam-tăm,  
anŭn jing pơdai, ia boh-kơƀâo laih anŭn ia-rơmuă ôliwơ yơh,  
laih anŭn gơnam-tăm anŭn yơh či djru brơi kơ Yizreel.  

23Kâo či pơkơjăp ƀing ană-plei Kâo amăng anih-lŏn anŭn laih anŭn brơi gơñu đĭ-
kơyar yơh.  

Kâo či khăp kơ hlơi pô arăng yap ‘u khăp ôh,’  
laih anŭn Kâo či laĭ, ‘ing gih jing ană-plei Kâo yơh’  
kơ ƀing hlơi pô Kâo yap ‘u djơ̆ ană-plei Kâo ôh,’  
laih anŭn ƀing gơñu či laĭ, ‘Ih jing Ơi Adai gơmơi.’”h  

3  

Hôsea Hăng Bơnai u Tŏng-Ten  
1Yahweh pơhiăp hăng kâo tui anai, “Nao pơrơđah glaĭ dơ̆ng bĕ tơlơi khăp ih kơ đah-

kơmơi jing pô klĕ-pyiu laih hăng arăng anŭn. Brơi kơ ih khŏm khăp bĕ kơ ñu kar hăng 
Kâo ăt dŏ khăp kơ ƀing ană-plei Israel mơ̆n, wơ̆t-dah ƀing gơñu kiaŏ tui ƀing yang-
rơba ̱ng laih anŭn khăp pơyơr khul ƀañ boh-kơƀâo kơ khul rup-trah.”  

2Tui anŭn, Kâo kla pluh-rơma sekel amrăk laih anŭn tơjuh hơkă prŏng pơdai-kơtur 
kiăng kơ blơi glaĭ đah-kơmơi anŭn. 3Hlâo adih Kâo laĭ laih kơ ñu tui anai, “Ih dŏ-

                                                 
h2:23 Rôm 9:25; 2 Pêtrôs 2:10.  

tơguăn bĕ kơ kâo amăng lu hrơi laih anŭn ih khŏm anăm pơrĭh-răm ih pô ƀôdah klĕ-
pyiu ôh, tui anŭn amăng hơdôm hrơi anŭn kâo ăt či dŏ-tơguăn kơ ih mơ̆n.”  

4Ăt hrup hăng anŭn mơ̆n, ƀing ană-plei Israel ăt či khŏm dŏ hơdip amăng rơnŭk ƀu 
hơmâo pơtao kŏn hơmâo khua djă-akŏ lơi sui biă-mă yơh. ing gơñu ăt ƀu hơmâo 
gơnam ngă yang laih anŭn khul tơmĕh pơtâo yang mơ̆n, laih anŭn kŏn hơmâo khul rup-
trah ƀôdah khul rup pơkŏn kiăng kơ ngă yang lơi. 5Samơ̆ hơmâo sa hrơi pơanăp, ƀing 
Israel či wơ̆t glaĭ pơ Yahweh Ơi Adai gơñu laih anŭn pơ kơnung-djuai Dawid jing 
pơtao gơñu hlâo adih yơh. Giŏng anŭn, ƀing gơñu či huĭ-pơpŭ kơ Yahweh laih anŭn či 
mă-tŭ hơdôm gơnam brơi-pơyơr hiam Ñu yơh.  

4  

Tơlơi Khua Yang phong-kơđi Pơkơdơ̆ng Glaĭ Hăng ing Israel  
1Yahweh hơmâo tơlơi phong-kơđi pơkơdơ̆ng glaĭ hăng ƀing ană-plei amăng anih-

lŏn anai. Ơ ƀing Israel, hơmư̆ bĕ tơlơi Yahweh laĭ anai,  
“u hơmâo ôh tơlơi tŏng-ten ƀôdah tơlơi khăp amăng anih-lŏn anai,  

laih anŭn ƀing ană-plei ƀu thâo-krăn ôh Kâo jing Ơi Adai.  
2ing gơñu ƀuăn samơ̆ lun-ƀơ̆ng hĭ tơlơi ƀuăn anŭn;  

ƀing gơñu ƀlŏr, pơdjai mơnuih, klĕ-dŏp laih anŭn klĕ-pyiu.  
Tơlơi ngă ƀai soh-sat lu jai,  

laih anŭn tơlơi pơdjai mơnuih ƀu thâo pơdơi ôh.  
3Yuakơ tơlơi sat anŭn yơh, anih-lŏn anai či thu-krô hĭ,  

laih anŭn abih-bang amăng anih-lŏn anŭn či djai hĭ yơh.  
Abih-bang hlô-mơnơ̆ng, čim-brĭm wơ̆t-hăng akan mơ̆n  
ăt či djai hĭ yơh.”  

Khua Yang phong-kơđi Pơkơdơ̆ng Glaĭ Hăng ing Khua Ngă Yang  
4Yahweh pơhiăp tui anai, “Anăm brơi hlơi pô phong-kơđi ƀôdah ƀuăh-pơkra ƀing 

ană-plei anai ôh,  
samơ̆ tơlơi brŏk-ƀuăh Kâo jing pơkơdơ̆ng glaĭ hăng ƀing gih jing ƀing khua 

ngă yang yơh.  
5Hrơi hăng mlam ƀing gih ngă soh nanao  

laih anŭn ƀing pô-pơala ăt hrup hăng ƀing gih mơ̆n.  
Tui anŭn, Kâo či pơrai hĭ amĭ ih.  

6ing ană-plei Kâo răm-ƀăm yơh yuakơ ƀing gơñu ƀu thâo-krăn ôh Kâo.  
ing gih jing ƀing khua ngă yang hơngah ƀu kiăng thâo-krăn ôh Kâo  

laih anŭn hơngah hĭ tơlơi pơtô-laĭ Kâo.  
Tui anŭn, Kâo hơngah hĭ ƀing gih  

laih anŭn ƀu či thâo-krăn ƀing ană-tơčô gih dơ̆ng tah  
jing ƀing či mă bruă khua ngă yang Kâo.  

7Jai ƀing khua ngă yang gih lu tui,  
lu jai mơ̆n ƀing gih ngă soh pơkơdơ̆ng glaĭ hăng Kâo.  

Tui anŭn yơh, Kâo či pơplih hĭ tơlơi arăng pơpŭ-pơyom gih jing hĭ tơlơi mlâo-
mlañ.  

8ing gih jing pơdrŏng yua-mơ̆ng hơdôm tơlơi soh ƀing ană-plei Kâo yơh.  
Laih anŭn dơ̆ng ƀing gih kiăng kơ ƀing gơ̆ ngă soh lu hloh dơ̆ng.  

9ing gih či tŭ tơlơi pơkơhma ̱l tơnap-tap hrup hăng ƀing ană-plei tŭ yơh!  
Kâo či pơkơhma ̱l hĭ ƀing gih tui hăng bruă sat-ƀai ƀing gih hơmâo ngă laih yơh.  

10“ing gih či ƀơ̆ng črăn gơnam ngă yang pha-brơi kơ ƀing gih,  
samơ̆ ƀing gih ăt dŏ rơpa mơ̆n.  

ing gih či kơkuh-pơpŭ kơ ƀing yang-rơba ̱ng kiăng pha-brơi hơmâo ană-bă,  
samơ̆ ƀing gih ăt ƀu hơmâo ană-bă mơ̆n,  
yuakơ ƀing gih hơmâo ataih hĭ laih mơ̆ng Kâo kiăng kơ đuaĭ tui ƀing yang-

rơba ̱ng.”  

Khua Yang Klă̱-Kơđi Kơ Tơlơi Kơkuh-Pơpŭ Yang-Rơba̱ng  
11Yahweh laĭ tui anai, “Tơpai boh-kơƀâo, hơđăp laih anŭn phrâo,  

jing gơnam klĕ đuaĭ hĭ tơlơi thâo-pơmưn mơ̆ng ƀing ană-plei Kâo.  
12ing gơñu hơduah-tơña tơlơi pơrơđah mơ̆ng sa rup-trah ngă hăng kơyâo.  

Gai-kơpa pơjâo yơh laĭ brơi kơ ƀing gơñu tơlơi ƀing gơñu kiăng kơ thâo.  
ing gơñu hơmâo đuaĭ ataih hĭ mơ̆ng Kâo laih.  
Hrup hăng sa čô đah-kơmơi pơjing hĭ ñu pô jing mơnuih rĭh-răm yơh,  
ăt tui anŭn mơ̆n ƀing gơñu jao hĭ gơñu pô kơkuh-pơpŭ kơ ƀing yang-

rơba ̱ng.  
13ing gơñu pơyơr ngă yang ƀơi anih ngă yang ƀơi hơdôm kơčŏng-čư̆,  

laih anŭn čuh gơnam ƀâo hiam ƀơi hơdôm bŏl-čư̆i gah yŭ kơ khul kơyâo 
prŏng glông hla pu ̱m-pa ̱m,  

yuakơ tơui kơyâo anŭn jing anih mơak đơi.  
Hơnŭn yơh, ƀing ană đah-kơmơi gih jing hĭ ƀing rĭh-răm,  

laih anŭn ƀing hơđŭ ƀing gih klĕ-pyiu hăng arăng.  
                                                 
i4:13: Anai ăt jing “bul čư̆” mơ̆n.  

14“Samơ̆ Kâo ƀu či pơkơhma ̱l hĭ ƀing ană đah-kơmơi gih kơ tơlơi anŭn ôh,  
yuakơ gih pô yơh nao kơkuh-pơpŭ hăng ƀing rĭh-răm sang yang-rơba ̱ng  
laih anŭn ƀing gih ăt pơyơr ngă yang hrŏm hăng ƀing rĭh-răm anŭn kơ yang-

rơba ̱ng mơ̆n.  
‘Ană-plei ƀu thâo pơmĭn či răm-rơngiă yơh.’  

15“Wơ̆t-tơdah ƀing ană-plei gih jing ƀing Israel dŏ ƀu tŏng-ten hăng Kâo,  
kwưh-kiăng ƀing Yudah ƀu ngă soh hrup hăng anŭn ôh.  

Anăm nao kơkuh-pơpŭ ƀơi anih Gilgal ƀôdah ƀơi anih Bet-Awen ôh,  
laih anŭn kŏn anăm ƀuăn pơ anih anŭn hăng anăn Yahweh hơdip lơi.  

16ing ană-plei Israel jing ƀing khăng akŏ biă-mă hrup hăng rơmô-ania hadơi khăng 
akŏ yơh.  

Hiư̆m-pă Kâo dưi răk-wai ƀing gơñu hrup hăng čem-rong tơpul ană triu amăng 
đang-rơ̆k lĕ?  

17ing Israel hơmâo pơgop laih hăng ƀing yang rup-trah.  
Brơi gơñu nao bĕ tui hăng jơlan gơñu pô kiăng bĕ!  

18Tơdơi kơ ƀing gơñu mơñum lu laih tơpai, ƀing gơñu mơak amăng tơlơi ngă rĭh-
răm gơñu;  

ƀing gơñu khăp kơ tơlơi mlâo hloh kơ tơlơi pơpŭ-pơyom.  
19Arăng či mă-pơđuaĭ hĭ ƀing gơñu kar hăng angĭn puh-pơđuaĭ hĭ rơ̆k adrăng yơh,  

laih anŭn ƀing gơñu či mlâo-mlañ yơh yuakơ ƀing gơñu pơyơr ngă yang kơ 
yang-rơba ̱ng gơñu.  

 

5  

Tơlơi Phat-Kơđi Pơkơdơ̆ng Glaĭ Hăng ing Israel  
1“Hơmư̆ tơlơi anai bĕ, Ơ ƀing gih jing ƀing khua ngă yang!  

Pơđi ̱ng tơngia hơmư̆ bĕ, Ơ ƀing Israel!  
Hơmư̆ bĕ, Ơ ƀing lŏm kơ sang-anŏ pơtao ăh!  
Djơ̆ biă-mă ñu, ƀing gih khŏm phat-kơđi djơ̆-tơpă, samơ̆ ƀing gih ƀu phat tơpă 

ôh.  
Tui anŭn, anai yơh jing tơlơi klă̱-kơđi pơkơdơ̆ng glaĭ hăng ƀing gih:  
ing gih hơmâo jing hĭ laih sa boh čơđo̱ng ƀač ƀơi anih Mizpah,  

sa blah hơñuăl dăng laih ƀơi čư̆ Tabôr.  
2ing gih ăt jing sa hlung dơlăm ƀơi plei-prŏng Akasia mơ̆n,  

laih anŭn Kâo či pơkơhma ̱l hĭ abih-bang ƀing gih yơh.  
3Kâo thâo ƀing Israel hiư̆m-pă gơñu,  

ƀing gơñu ƀu thâo đuaĭ-kơdŏp hĭ mơ̆ng Kâo ôh.  
ing gơñu dŏ ƀu tŏng-ten hăng Kâo ôh,  

laih anŭn ƀing gơñu ƀu năng-lăp kơkuh-pơpŭ kơ Kâo ôh.”  

Hôsea Pơhiăp Pơkơdơ̆ng Glaĭ Hăng Tơlơi Kơkuh Kơ Rup Yang  
4ing ană-plei hơmâo ngă soh laih  

laih anŭn tơlơi soh anŭn yơh pơgăn hĭ ƀing gơñu wơ̆t glaĭ pơ Ơi Adai gơñu.  
ing gơñu khăp kơkuh-pơpŭ kơ rup yang,  

tui anŭn ƀing gơñu ƀu dưi thâo-krăn Yahweh ôh.  
5Tơlơi pơgao-ang Israel yơh ngă gơ̆ng-jơlan pơkơdơ̆ng glaĭ hăng gơñu pô.  

Tơlơi soh ƀing gơñu yơh ngă kơ ƀing gơñu tơhneč-rơbuh,  
laih anŭn ƀing ană-plei Yudah ăt tơhneč-rơbuh hrŏm hăng ƀing gơñu mơ̆n.  

6ing gơñu mă triu, bơbe laih anŭn rơmô gơñu kiăng kơ pơyơr ngă yang kơ 
Yahweh,  

samơ̆ tơlơi pơyơr anŭn ƀu djru kơ ƀing gơñu tơlơi hiam hơget ôh.  
ing gơñu ƀu či hơduah ƀuh Yahweh ôh,  

yuakơ Ñu hơmâo đuaĭ hĭ laih mơ̆ng ƀing gơñu.  
7ing gơñu hơmâo dŏ ƀu tŏng-ten laih yơh hăng Yahweh,  

tui anŭn ƀing ană-tơčô gơñu ƀu lŏm kơ Ñu ôh.  
Hơnŭn yơh, ră anai ƀing gơñu wơ̆t-hăng anih-lŏn gơñu či răm-rai hĭ tañ yơh.  

Tơlơi Pơblah Tŏng-Krah ing Yudah Hăng ing Israel  
8“Ayŭp bĕ tơdiăp tơlơi blah amăng anih Gibeah,  

laih anŭn tơlơi pơthâo amăng anih Ramah!  
Ur-dreo kơ tơlơi blah bĕ amăng anih Bet-Awen!  
Ba akŏ bĕ amăng tơlơi blah, Ơ ƀing Benyamin!  

9Hrơi pơkơhma ̱l hlak truh,  
tui anŭn ƀing Israel či răm-rai hĭ yơh.  

Ơ ƀing Israel hơi, sit tơlơi răm-rai anŭn či truh yơh!  
10Yahweh laĭ, “Kâo hil biă-mă yuakơ ƀing khua djă-akŏ Yudah hơmâo wa ̱ng-blah 

laih ƀing Israel  
laih anŭn klĕ rĭ̱ đuaĭ hĭ khul boh-pơtâo guai.  

Tui anŭn, Kâo či tuh tơbiă tơlơi pơkơhma ̱l ƀơi ƀing gơñu  

hrup hăng ia-li̱ng rai yơh.  
11ing Israel dŏ tơnap-tap gah yŭ tơlơi arăng kơtư̆-juă;  

ƀing gơñu hơmâo rơngiă hĭ laih guai lŏn jing anih djơ̆ lŏm kơ ƀing gơñu  
yuakơ ƀing gơñu gir đuaĭ tui khul rup-trah đôč-đač.  

12Kâo či ba rai tơlơi răm kơ ƀing Israel,  
laih anŭn tơlơi rai kơ ƀing Yudah yơh.  

13“Tơdang ƀing Israel ƀuh tơlơi ruă-nuă ñu pô,  
laih anŭn ƀing Yudah ƀuh tơlơi ruă-rơka ñu pô,  
giŏng anŭn ƀing Israel nao rơkâo tơlơi djru mơ̆ng pơtao-prŏng lŏn-čar 

Assiria,  
samơ̆ pơtao anŭn ƀu dưi pơsuaih hĭ tơlơi ruă-rơka gơñu ôh.  

14Kâo či kơsung-blah ƀing ană-plei Israel wơ̆t-hăng ƀing ană-plei Yudah mơ̆n,  
hrup hăng rơmung-dŭl kơsung-mă hlô yơh.  

Kâo pô yơh či pơsăn pơrai hĭ ƀing gơñu laih anŭn đuaĭ hĭ mơ̆ng ƀing gơñu.  
Tơdang Kâo mă-dui ƀing gơñu, sit ƀu hơmâo hlơi pô ôh dưi pơklaih hĭ ƀing 

gơñu.  
15Kâo či lui raih hĭ ƀing ană-plei Kâo tơl ƀing gơñu tŭ ruă-nuă djŏp laih kơ tơlơi 

soh gơñu,  
thâo-krăn tơlơi soh gơñu pô,  
laih anŭn wơ̆t glaĭ hơduah-sem ƀô̆-mơta Kâo.  

Năng-ai amăng tơlơi tơnap-tap gơñu yơh, ƀing gơñu či gir hơduah-ƀuh Kâo.”  
 

6  

ing Ană-Plei u Kơhma̱l Sit  
1ing ană-plei laĭ tui anai, “Nă, brơi kơ ƀing ta wơ̆t glaĭ bĕ kơ Yahweh!  

Ñu hơmâo pơruă hĭ laih ƀing ta,  
samơ̆ Ñu či pơsuaih hĭ ƀing ta sit yơh;  

Ñu hơmâo pơrơka hĭ laih ƀing ta,  
samơ̆ Ñu či pŏn-akă hĭ khul nam-rơka ta sit yơh.  

2Amăng dua ƀôdah klâo hrơi Ñu či pơhơdip glaĭ ƀing ta,  
laih anŭn ƀing ta či hơdip ƀơi anăp Ñu yơh.  

3Brơi kơ ƀing ta gir thâo-krăn Yahweh bĕ.  
Ñu či rai pơ ƀing ta sit hrup hăng yang-hrơi juăt ƀlĕ yơh,  

laih anŭn Ñu či rai hrup hăng ia-hơjan bơyan bơnga lê̆ ƀơi lŏn-tơnah yơh.”  
4Samơ̆ Yahweh laĭ tui anai, “Ơ ƀing Israel laih anŭn ƀing Yudah ăh,  

hơget-tơlơi Kâo či ngă hăng ƀing gih lĕ?  
Tơlơi ƀing gih khăp kơ Kâo rơngiă hĭ thĕng mơtam hrup hăng kơthul mơguah 

rơngiă hĭ;  
tơlơi khăp gih anŭn hrup hăng ia-ngo ̱m kơhŭl rơngiă hĭ thĕng tañ mơtam 

tơdang mơguah truh.  
5Yuakơ tơlơi ƀing gih ƀu khăp kơ Kâo anŭn yơh,  

Kâo hơmâo pơkiaŏ rai laih ƀing pô-pơala Kâo pơ ƀing gih,  
kiăng kơ pơhaih boh-hiăp Kâo kơ tơlơi phat-kơđi laih anŭn kơ tơlơi 

pơkơhma ̱l răm-rai yơh.  
Tơlơi Kâo hơduah-kiăng mơ̆ng ƀing gih jing rơđah-rơđo̱ng biă-mă yơh tui anai:  

6Kâo kiăng ƀing gih khăp kơ Kâo nanao,  
ƀu djơ̆ khăp hăng hơdôm gơnam ngă yang gih pơyơr kơ Kâo ôh.  

Kâo kiăng kơ ƀing ană-plei Kâo thâo-krăn Kâo  
jing hiam hloh kơ tơlơi pơyơr khul gơnam-pơyơr čuh kơ Kâo yơh.j  

7Samơ̆ tơdang ƀing gơñu mŭt laih amăng anih-lŏn Kâo ƀuăn pha-brơi kơ ƀing ơi-
adon gơñu,  

ƀơi anih Adam yơh ƀing gơñu pơjoh hĭ tơlơi pơgop Kâo hơmâo pơjing laih 
hăng ƀing gơñu.  

8Gilead jing sa anih le̱ng kơ bă hăng ƀing mơnuih sat-ƀai  
laih anŭn ƀing pơdjai mơnuih.  

9ing khua ngă yang gơñu sat-ƀai biă-mă  
hrup hăng tơpul ƀing klĕ-sua dŏ-krăp kiăng kơ kơsung-klĕ mơnuih.  

Wơ̆t-tơdah ƀơi jơlan nao pơ anih rơgoh-hiam ƀơi Sekhem, ƀing gơñu ăt pơdjai 
hĭ mơnuih mơ̆n.  

Hăng tơlơi kơñăm yơh ƀing gơñu ngă abih-bang tơlơi sat-ƀai anŭn!  
10Kâo hơmâo ƀuh laih sa tơlơi sat-ƀai biă-mă amăng sang-anŏ Israel tui anai:  
ing ană-plei Kâo kơkuh-pơpŭ kơ yang rơba ̱ng hơmâo pơgrĭ hĭ gơñu laih yơh.  

11“Bơ kơ ƀing gih, Ơ ƀing Yudah ăh,  
Kâo ăt hơmâo pơkơčăh laih mơ̆n mông kiăng kơ pơkơhma ̱l hĭ ƀing gih  
yuakơ bruă ngă gih ăt jing sat-ƀai mơ̆n.  

 

                                                 
j6:6 Mathiơ 9:13; 12:7.  

7  
1“ơi hrơi Kâo kiăng pơsuaih hĭ ƀing ană-plei Kâo ƀing Israel,  

laih anŭn brơi kơ ƀing gơñu đĭ-kơyar glaĭ dơ̆ng,  
Kâo ƀu dưi ngă ôh yuakơ abih-bang tơlơi Kâo ƀuh ƀing gơñu ngă,  
anŭn jing le̱ng kơ tơlơi sat-ƀai ƀrưh-mơhiăh soh-sel.  

ing gơñu pơƀlŏr kơ tơdruă,  
klĕ mŭt amăng khul sang arăng laih anŭn klĕ-sua;  
ƀing gơñu ăt klĕ-sua ƀing arăng ƀơi khul jơlan mơ̆n.  

2Samơ̆ ƀing gơñu ƀu thâo-hluh ôh kơ tơlơi anai:  
Kâo hơdơr abih-bang khul bruă sat-ƀai gơñu.  
Tơlơi soh gơñu dŏ jum-dar gơñu,  

laih anŭn tơlơi soh gơñu anŭn dŏ nanao gah anăp Kâo.”  

Tơlơi Pơblư̆-Pơdjai Amăng Sang Pơtao  
3Yahweh laĭ tui anai, “ing ană-plei pơƀlŏr hĭ pơtao  

laih anŭn pleč kơ ƀing khua-moa pơtao hăng hơdôm hơdră-jơlan sat-ƀai 
gơñu.  

4Abih-bang ƀing gơñu jing le̱ng kơ ƀing hliar laih anŭn pơhiăp ƀu tơpă.  
Tơlơi ƀing gơñu khŏn ngă sat kơ arăng kơhŭl đĭ hrup hăng asăp apui mơ̆ng gŏ-

apui,  
jing apui pô ŏm ƀañ ƀu kiăng pơsur đĭ ôh kiăng kơ jă̱,  
samơ̆ ñu či pơsur đĭ tơl ƀañ-tơpŭng jĕ či ŏm yơh.  

5ơi hrơi phet kơ pơtao  
ƀing gơñu ngă kơ pơtao wơ̆t-hăng ƀing khua-moa pơtao măt hĭ  
laih anŭn pơmlŭk hĭ ƀing gơ̆ hăng ia tơpai.  

6Sit yơh ƀing gơñu pơkra hơdră-jơlan sat-ƀai gơñu hrup hăng gŏ-apui jă̱ đĭ bă hăng 
asăp.  

Tơlơi hil-nač gơñu hrup hăng apui-rơguh ƀơ̆ng ƀrư̆ amăng abih mlam,  
truh kơ mơguah apui anŭn jă̱ hlia đĭ hơmâo jơlah apui.  

7Amăng tơlơi pơiă hil-ƀrŭkk gơñu,  
ƀing gơñu pơdjai hĭ ƀing khua djă-akŏ gơñu.  

Abih-bang ƀing pơtao gơñu le̱ng kơ djai hĭ yuakơ ƀing gơñu pơdjai hĭ ƀing gơ̆ 
hơgŏm,  

                                                 
k7:7: Anai ăt jing “hil-ƀrĭk” mơ̆n.  

samơ̆ ƀu hơmâo hlơi pô ôh iâu-kwưh Kâo kơ tơlơi djru.”  

ing Israel Laih Anŭn ing Lŏn-Čar jum-dar  
8Yahweh laĭ tui anai, “ing ană-plei Israel jing hrup hăng sa boh ƀañ-tơpŭng  

arăng ŏm tơsă kơnơ̆ng sămkrah đôč.  
ing gơñu kơnang kơ ƀing lŏn-čar jum-dar gơñu kiăng kơ djru brơi kơ ƀing 

gơñu.  
9Samơ̆ ƀing gơñu ƀu thâo-krăn ôh tơlơi ƀing gơñu kơnang kơ ƀing lŏn-čar tuai 

anŭn  
hơmâo pơtơdu hĭ laih tơlơi kơtang gơñu.  

Kơnơ̆ng ƀiă hrơi đôč ƀing gơñu dŏ hơdip,  
samơ̆ ƀing gơñu ƀu thâo ôh.  

10Tơlơi pơgao-ang ƀing Israel ngă gơ̆ng-jơlan pơkơdơ̆ng glaĭ hăng gơñu pô.  
Wơ̆t-tơdah hơmâo lu laih tơlơi truh sat truh laih kơ ƀing gơñu  

samơ̆ ƀing gơñu ƀu wơ̆t glaĭ ôh pơ Kâo, jing Yahweh Ơi Adai gơñu.  
11“ing Israel hrup hăng sa drơi čim pơrơgŏm pŏr hyu jum-dar,  

blung-hlâo ƀing gơñu rơkâo tơlơi djru mơ̆ng lŏn-čar Êjip,  
giŏng anŭn ƀing gơñu kwưh tơlơi djru mơ̆ng lŏn-čar Assiria.  

12Samơ̆ Kâo či dăng hơñuăl kiăng mă ƀing gơñu  
hrup hăng arăng ƀač mă khul čim-brĭm tơdang gơñu pŏr găn yơh.  

Kâo či pơkơhma ̱l hĭ ƀing gơñu yơh yuakơ ƀing gơñu ngă tơlơi sat-ƀai.  
13Răm-ƀăm yơh kơ ƀing gơñu!  
ing gơñu hơmâo đuaĭ ataih hĭ laih mơ̆ng Kâo laih anŭn pơkơdơ̆ng glaĭ hăng 

Kâo.  
ing gơñu či răm-rai hĭ yơh.  
Kâo kiăng biă-mă pơklaih hĭ ƀing gơñu,  

samơ̆ ƀing gơñu ƀu kơkuh-pơpŭ sit kơ Kâo ôh.  
14ing gơñu ƀu iâu-kwưh Kâo hăng pran-jua tơpă-sit gơñu ôh,  

samơ̆ ƀing gơñu bon gơñu pô pơkrao hia hrup hăng ƀing ƀu thâo-krăn Kâo.  
Tơdang ƀing gơñu iâu-laĭ kiăng kơ hơmâo pơdai laih anŭn ia boh-kơƀâo,  
ƀing gơñu khăt drơi-jan gơñu pô hrup hăng ƀing kơkuh-pơpŭ kơ yang-

rơba ̱ng ngă.  
ing gơñu pơkơdơ̆ng glaĭ hăng Kâo biă-mă yơh!  

15Wơ̆t-tơdah Kâo yơh jing Pô pơhrăm ƀing gơñu laih anŭn pơkơtang brơi kơ ƀing 
gơñu,  

samơ̆ ƀing gơñu ngă mơneč sat pơkơdơ̆ng glaĭ hăng Kâo.  
16ing gơñu đuaĭ ataih hĭ mơ̆ng Kâo nanao kiăng kơ đuaĭ tui yang-rơba ̱ng ƀu 

hơmâo tơlơi dưi ôh.  
ing gơñu hrup hăng ƀrŏm-hraŏ pơnăh soh hĭ ƀu thâo kơnang ôh.  
Yuakơ ƀing khua djă-akŏ gơñu pơhiăp pơgao-hơnơ̆ng biă-mă,  

sit ƀing gơñu či djai hĭ yua-mơ̆ng đao-gưm yơh,  
laih anŭn ƀing Êjip či klao djik kơ ƀing gơñu yơh.”  

 

8  

Yahweh Klă̱-Kơđi Kơ ing Israel Yuakơ Kơkuh Kơ Rup Trah  
1Yahweh laĭ tui anai, “Ayŭp bĕ tơdiăp kiăng kơ laĭ-pơthâo!  
ing rŏh-ayăt blĭp-blăp juang trŭn pơ anih-lŏn Kâo  

hrup hăng čim si ̱ng juang trŭn kiăng kơ mă hlô yơh!  
ing ană-plei Kâo hơmâo pơjŏh hĭ laih tơlơi pơgop Kâo hơmâo pơjing laih 

hăng ƀing gơñu,  
laih anŭn ƀing gơñu hơmâo pơkơdơ̆ng glaĭ laih hăng tơlơi pơđar Kâo.  

2Wơ̆t-tơdah ƀing gơñu yap Kâo jing Ơi Adai gơñu  
laih anŭn ƀing gơñu yap gơñu pô jing ƀing ană-plei Kâo laih anŭn thâo-krăn 

Kâo,  
3samơ̆ ƀing gơñu hơmâo hơngah hĭ laih hơget-tơlơi jing hiam-klă.  

Kâo laĭ tui anŭn yuakơ ƀing gơñu ƀu ngă tui tơlơi pơđar Kâo ôh  
laih anŭn ƀing rŏh-ayăt či kiaŏ-mă ƀing gơñu yơh.  

4ing ană-plei Kâo ruăh-mă ƀing pơtao, samơ̆ bruă ƀing gơñu ngă anŭn tui hăng 
gơñu pô kiăng đôč.  

ing gơñu ruăh ƀing khua djă-akŏ, samơ̆ Kâo ƀu tŭ-ư hăng gơñu ôh.  
ing gơñu mă amrăk mah gơñu laih anŭn pơkra khul rup-trah,  

anŭn jing ƀing gơñu pơkra mă tơlơi răm-rai kơ gơñu pô đôč yơh.  
5Kâo pơrơmut biă-mă kơ tơlơi ƀing Samaria kơkuh-pơpŭ kơ rup ană rơmô mah 

anŭn.  
Kâo hil-ƀrŭk biă-mă hăng ƀing gơñu.  
Hơdôm-sui dơ̆ng ƀing gơñu či lui hĭ bruă ƀing gơñu kơkuh-pơpŭ kơ rup-trah 

lĕ?  
6Sa čô pô čruih-tia ƀing Israel yơh pơkra rup-trah anŭn,  

rup-trah anŭn ƀu djơ̆ yang ôh!  
Ană rơmô jing rup ƀing Israel kơkuh-pơpŭ amăng anih-lŏn Samaria anŭn,  

arăng či pơrai hĭ abih-bang yơh!  
7“Tơdang ƀing gơñu jŭ-pla pơjĕh angĭn  

sit ƀing gơñu či hơpuă mă angĭn hơkruăh yơh!  
Phŭn pơdai ƀu pơtơbiă rai mung pơdai ôh,  

sit pơdai anŭn ƀu thâo hơmâo rai tơpŭng kiăng kơ pơkra ƀañ-tơpŭng ôh.  
Samơ̆ tơdah pơdai anŭn pơtơbiă rai mung pơdai,  

kơnơ̆ng ƀing tuai đôč yơh či huă-ƀơ̆ng hĭ.  
8ing lŏn-čar pơkŏn hơmâo blah-juă hĭ laih ƀing Israel,  

hrup hăng sa boh gŏ lŏn pơčah hĭ yơh arăng ƀu thâo yua ôh.  
9ing gơñu khăng akŏ hrup hăng aseh-glai ƀu tui yơh,  

ƀing gơñu nao tui hăng jơlan gơñu pô kiăng.  
ing gơñu hơmâo nao laih kiăng kơ rơkâo tơlơi djru mơ̆ng lŏn-čar ƀing Assiria  

laih anŭn ăt apăh ƀing lŏn-čar pơkŏn dơ̆ng mơ̆n kiăng kơ pơgang brơi kơ 
ƀing gơñu.  

10Samơ̆ ră anai Kâo či pơƀut glaĭ ƀing gơñu laih anŭn pơkơhma ̱l hĭ ƀing gơñu.  
u sui ôh ƀing gơñu či ruă-nuă tơnap-tap yơh  
tơdang pơtao-prŏng lŏn-čar ƀing Assiria kơtư̆-juă ƀing gơñu.  

11“Dơ̆ pă ƀing ană-plei Israel pơdơ̆ng đĭ kơnưl ngă yang kiăng kơ mă-pơđuaĭ hĭ 
tơlơi soh  

ăt dơ̆ anŭn mơ̆n ƀing gơñu ngă soh lu jai!  
12Kâo čih laih kơ ƀing gơñu lu tơlơi pơđar Kâo,  

samơ̆ ƀing gơñu hơngah hĭ hơdôm tơlơi pơđar anŭn  
kar hăng khul tơlơi pơtô tuai ƀing gơñu ƀu thâo ôh.  

13ing gơñu pơyơr hơdôm gơnam ngă yang kơ Kâo,  
laih anŭn ƀing gơñu ƀơ̆ng hĭ čơđeh-añăm hơdôm gơnam ngă yang anŭn.  

Samơ̆ Kâo, jing Yahweh, ƀu mơak hăng ƀing gơñu ôh,  
laih anŭn ră anai Kâo či hơdơr glaĭ hơdôm tơlơi soh gơñu,  
kiăng pơkơhma ̱l hĭ ƀing gơñu  
yuakơ bruă sat-ƀai ƀing gơñu hơmâo ngă laih,  
Kâo či brơi ƀing gơñu wơ̆t glaĭ pơ lŏn-čar Êjip yơh!  

14ing ană-plei Israel hơmâo pơdơ̆ng đĭ laih hơdôm sang pơtao,  
samơ̆ ƀing gơñu hơmâo wơr-bĭt hĭ laih Pô Hrih-Pơjing gơñu.  

ing ană-plei Yudah hơmâo pơdơ̆ng đĭ laih hơdôm plei-prŏng kơđông-kơjăp 

gơñu.  
Hơnăl-tuč, Kâo či brơi rai apui kiăng kơ čuh pơrai hĭ abih sang pơtao gơñu  

wơ̆t-hăng plei-prŏng kơđông-kơjăp gơñu yơh.”  
 

9  

Hôsea Pơhaih Tơlơi Pơkơhma̱l ing Israel  
1Ơ ƀing ană-plei Israel,  

pơdơi hĭ bĕ tơlơi djă-hơdơr hơdôm tơlơi phet gih  
hrup hăng tơlơi phet ƀing kơkuh-pơpŭ kơ yang-rơba ̱ng.  

ing gih hơmâo đuaĭ ataih hĭ laih mơ̆ng Ơi Adai gih  
laih anŭn dŏ ƀu tŏng-ten ôh hăng Ñu.  

Amăng djŏp-djang anih amăng anih-lŏn anai ƀing gih hơmâo pơjing hĭ gih pô  
jing ƀing rĭh-răm kơ yang-rơba ̱ng Baal tui anŭn yang anŭn pha-brơi kơ ƀing 

gih pơdai.  
2Samơ̆ ƀu sui ôh, ƀing gih ƀu či hơmâo djŏp ôh pơdai laih anŭn ia-rơmuă ôliwơ,  

laih anŭn ƀu či hơmâo tơpai boh-kơƀâo ôh.  
3ing ană-plei Israel ƀu či dŏ dơnơ̆ng amăng anih-lŏn Yahweh ôh,  

samơ̆ ƀing gơñu khŏm či wơ̆t glaĭ pơ lŏn-čar ƀing Êjip  
laih anŭn ƀơ̆ng hơdôm gơnam-ƀơ̆ng kŏm amăng lŏn-čar Assiria.  

4Amăng lŏn-čar tuai anŭn, ƀing gơñu ƀu či dưi  
pơkra hơdôm gơnam-pơyơr ia boh-kơƀâo kơ Yahweh,  
ƀôdah pơyơr hơdôm gơnam ngă yang kơ Ñu ôh.  

Gơnam-ƀơ̆ng gơñu či pơgrĭ hĭ hlơi pô ƀơ̆ng djơ̆ yơh,  
jing hrup hăng gơnam-bơ̆ng arăng yua amăng mông rơngot-hơning yuakơ 

mơnuih djai yơh.  
Gơnam-ƀơ̆ng gơñu anŭn kơnơ̆ng pơdjŏp hĭ kơ tơlơi rơpa gơñu đôč;  
ƀu hơmâo ôh sa črăn amăng hơdôm gơnam-bơ̆ng anŭn ƀing gơñu či mă 

pơyơr kơ Sang Yang Yahweh.  
5Laih anŭn tơdang mông tơlơi phet ƀing gih hơmâo pơkơčăh truh laih  

kiăng kơ kơkuh-pơpŭ kơ Yahweh,  
tui anŭn hơget-tơlơi ƀing gih či ngă lĕ?  

6Tơdang tơlơi răm-rai truh laih anŭn pơčơlah hĭ ƀing ană-plei,  
ƀing Êjip či pơƀut glaĭ ƀing gơñu,  

ƀing Êjip anŭn pơƀut glaĭ ƀing gơ̆ kiăng kơ dơ̱r hĭ ƀing gơ̆ ƀơi anih 
Memphis anŭn.  

Hơdôm mŭk-draml hăng amrăk gơñu laih anŭn hơdôm anih gơñu pơdơ̆ng đĭ 
sang gơñu hlâo adih,  

či hơmâo le̱ng kơ rơ̆k-drơi laih anŭn rơ̆k pơkŏn čăt đĭ bă pơ anih anŭn.  
7Hrơi pơkơhma ̱l hơmâo truh laih,  

jing hrơi tơdang ƀing ană-plei Israel tŭ-mă tơlơi gleh-tơnap lăp hăng bruă 
gơñu ngă yơh.  

Tơdang hrơi anŭn truh laih, ƀing Israel či thâo-krăn yơh!  
ing gih laĭ, “Pô-pơala anai jing sa čô mlŭk!  
Pô hơmâo tơlơi mơyang jing hĭ sa čô pô hư̱t.”  
ing gih pơrơmut kơ kâo biă-mă yuakơ tơlơi soh gih jing prŏng-prin đơi.m  

8Ơi Adai hơmâo pơkiaŏ rai laih kâo,  
jing pô-pơala kiăng kơ pơkơđiăng ƀing ană-plei Ñu ƀing Israel.  

Samơ̆ pơpă anih kâo nao, ƀing gih gir ƀač čơđo̱ng kơ kâo hrup hăng ƀing gih 
ƀač kơ čim-brĭm.  

Wơ̆t-tơdah amăng anih-lŏn Ơi Adai pô,  
ƀing Israel ăt jing rŏh-ayăt pô-pơala mơ̆n.  

9ing gơñu jing ƀing sat-ƀai biă-mă amăng bruă ƀing gơñu ngă,  
kar hăng ƀing gơñu ngă laih tơdang dŏ pơ anih Gibeah.  

Ơi Adai či hơdơr tơlơi sat-ƀai gơñu  
laih anŭn pơkơhma ̱l hĭ ƀing gơñu yuakơ khul tơlơi soh gơñu anŭn yơh.n  

Tơlơi Soh Laih Anŭn Boh-Răm ing Israel  
10Yahweh laĭ tui anai, “Blung-hlâo tơdang Kâo hơduah-ƀuh ƀing Israel,  

hrup hăng hơduah-ƀuh khul phŭn-hrĕ boh-kơƀâo čăt amăng tơdron-ha ̱r yơh.  
Blung-hlâo tơdang Kâo ƀuh ƀing ơi-adon gih,  

hrup hăng hơduah-ƀuh khul boh hra tơsă blung hlâo amăng bơyan yơh.  
Samơ̆ tơdang ƀing gơñu nao truh pơ čư̆ Peôr,  
ƀing gơñu jao pơyơr gơñu pô kơ yang-rơba ̱ng Baal  
laih anŭn tañ mơtam ƀing gih jing hĭ hơƀak-drako ƀơi anăp Kâo  

                                                 
l9:6: Anai ăt jing “kŏng-ngăn” mơ̆n.  
m9:7 Luk 21:22.  
n9:9 ing Khua Phat-Kơđi 19:1-30.  
o9:10: Anai ăt jing “hơƀak-jrak” mơ̆n.  

hrup hăng hơdôm yang ƀing gơñu khăp anŭn mơ̆n.p  
11Tơlơi hing-ang ƀing Israel či rơngiă hĭ yơh hrup hăng čim pŏr đuaĭ hĭ yơh,  

laih anŭn ƀu či hơmâo ană-bă tơkeng rai kơ ƀing gơñu dơ̆ng tah,  
ƀing đah-kơmơi gơñu ƀu či pi-kian dơ̆ng tah,  
laih anŭn kŏn hơmâo tơlơi dŏ-hrŏm lơi.  

12Samơ̆ wơ̆t-tơdah ƀing gơñu hơmâo čem-rong ƀing ană-bă gơñu,  
Kâo ăt či mă-pơđuaĭ hĭ abih, ƀu pioh hơdip hlơi pô ôh.  

Tơdang Kâo lui-raih hĭ ƀing ană-plei anai,  
tơlơi truh sat yơh či truh kơ ƀing gơñu.”  

13Ơ Yahweh hơi, kâo hơmâo pơƀuh laih ƀing ană-bă gơñu,  
ƀing arăng lua-mă laih anŭn pơdjai hĭ laih.  

14Hơget-tơlơi kâo či rơkâo Ih kiăng kơ ngă kơ ƀing ană-plei anai lĕ?  
Ngă bĕ kơ ƀing đah-kơmơi gơñu jing hĭ ƀing đah-kơmơi plao!  
Ngă bĕ kơ ƀing gơñu ƀu thâo pơmĕm brơi ôh ƀing ană-bă gơñu ôh!  

Yahweh Phat-Kơđi ing Israel  
15Yahweh laĭ tui anai, “Abih-bang tơlơi sat-ƀai gơñu hơmâo laih amăng anih Gilgal.  

Pơ anih anŭn yơh Kâo čơdơ̆ng pơrơmut kơ ƀing gơñu.  
Yuakơ ƀing gơñu hơmâo ngă laih hơdôm bruă sat-ƀai,  

tui anŭn Kâo či puh-pơđuaĭ hĭ ƀing gơñu mơ̆ng anih-lŏn Kâo yơh.  
Kâo ƀu či khăp kơ ƀing gơñu dơ̆ng tah;  

abih-bang ƀing khua djă-akŏ gơñu hơmâo pơkơdơ̆ng glaĭ laih hăng Kâo.  
16ing ană-plei Israel jing ƀing  

hrup hăng sa ƀĕ phŭn kơyâo hơmâo akha ñu krô hĭ laih,  
jing kơyâo ƀu dưi hơmâo boh-čroh dơ̆ng tah.  

ing Israel ƀu či hơmâo ană-bă dơ̆ng tah,  
samơ̆ wơ̆t-tơdah ƀing gơñu hơmâo rai ană-bă,  

Kâo ăt či pơdjai hĭ ƀing ană-bă gơñu khăp anŭn mơ̆n.”  

Pô-Pơala Laĭ-Lui-Hlâo Kơ ing Israel  
17Ơi Adai, jing Pô kâo kơkuh-pơpŭ anŭn, či hơngah hĭ ƀing ană-plei Ñu yơh,  

yuakơ ƀing gơñu ƀu hơmư̆ tui Ñu ôh.  
ing gơñu či jing hĭ ƀing đuaĭ hyu čơlah-čơlap amăng lu kơnung-djuai mơnuih 

yơh.  

                                                 
p9:10 Tơlơi Yap 25:1-5.  

10  
1ing ană-plei Israel jing hrup hăng sa phŭn-hrĕ boh-kơƀâo hơmâo bă hăng boh-

kơƀâo.  
Dơ̆ pă ƀing gơñu đĭ-kơyar lu tui,  
ăt dơ̆ anŭn mơ̆n ƀing gơñu pơdơ̆ng đĭ kơnưl ngă yang.  

Hơdôm pă anih-lŏn gơñu pơtơbiă rai gơnam-tăm,  
hơdôm anŭn mơ̆n ƀing gơñu pơkra khul tơmĕh rup pơtâo yang gơñu pơhrôp 

hiam  
kiăng kơ kơkuh-pơpŭ.  

2ing ană-plei pran-jua gơñu jing pleč-ƀlŏr,  
ră anai ƀing gơñu khŏm tŭ tơnap-tap yơh yuakơ tơlơi soh gơñu pô.  

Ơi Adai či pơrai hĭ abih hơdôm kơnưl ngă yang gơñu  
laih anŭn pơrăm hĭ abih hơdôm tơmĕh rup pơtâo yang gơñu anŭn.  

3ing ană-plei anai ƀu sui ôh ƀing gơñu či laĭ, “ing gơmơi ƀu hơmâo pơtao ôh  
yuakơ ƀing gơmơi ƀu huĭ-pơpŭ ôh kơ Yahweh.  

Samơ̆ tơdah ƀing gơmơi hơmâo pơtao,  
hơget tơlơi yom ñu dưi ngă brơi kơ ƀing gơmơi lĕ?”  

4ing gơñu pơhiăp hăng tơlơi pơhiăp đôč-đač,  
ƀuăn hăng tơlơi ƀuăn-rơ̆ng soh  
laih anŭn pơjing tơlơi pơtŭ-ư ƀu tŭ-yua ôh.  

Tơlơi djơ̆-tơpă hơmâo jing hĭ laih tơlơi wĕ-wŏ,  
tơlơi sat anŭn hơmâo jai lu hrup hăng rơ̆k-kăm čăt đĭ ƀơi tŏng-krah glông 

kai amăng đang-hơma.  
5ing mơnuih dŏ hơdip amăng plei-prŏng Samaria či huĭ-bra ̱l  

laih anŭn či rơngot-hơning yơh kơ rup-trah ană rơmô mah ƀơi anih Bet-
Awen.  

ing gơñu hăng ƀing khua ngă yang jing ƀing kơkuh-pơpŭ kơ rup-trah či čŏk-
hia kơ rup anŭn yơh.  

Abih ƀing gơñu či pơkrao yơh tơdang arăng mă-pơđuaĭ hĭ laih mah guh-kơang 
mơ̆ng rup-trah anŭn.  

6ing Assiria yơh či mă-pơđuaĭ hĭ rup-trah anŭn ba nao pơ lŏn-čar ƀing Assiria  
hăng brơi pơyơr rup anŭn kơ pơtao-prŏng.  

ing Israel či mlâo-mlañ yơh,  

yuakơ ƀing gơñu đuaĭ tui hơdră-jơlan gơñu pô.  
7Arăng či mă-pơđuaĭ hĭ pơtao gơñu,  

hrup hăng sa hmŏk kơyâo anet pơđu̱ng ƀơi jơlah ia yơh.  
8Hơdôm anih kơkuh kơ yang-rơba ̱ng ƀơi kơčŏng bŏl-čư̆ sat-ƀai,  

či răm-rai hĭ abih yơh.  
Khul rơ̆k-drơi hăng rơ̆k pơkŏn yơh či čăt đĭ bă ƀơi hơdôm kơnưl ngă yang 

gơñu.  
Giŏng anŭn, ƀing gơñu či iâu nao pơ čư̆ tui anai, “Pơdŏp brơi bĕ ƀing gơmơi!”  
Laih anŭn ƀing gơñu rơkâo hăng bŏl-čư̆ tui anai, “Go̱m hĭ bĕ ƀing gơmơi!”q  

Yahweh Pơhaih Tơlơi Phat-Kơđi ơi ing Israel  
9Yahweh laĭ tui anai, “ing ană-plei Israel ƀu pơdơi ôh ngă soh pơkơdơ̆ng glaĭ 

hăng Kâo  
čơdơ̆ng mơ̆ng hrơi ƀing gơñu ngă soh ƀơi anih Gibeah.  

Tui anŭn, tơlơi pơblah ƀơi Gibeah yơh či pơrai hĭ ƀing gơñu.r  
10Kâo či kơsung-blah ƀing ană-plei soh-sat anai  

laih anŭn pơkơhma ̱l hĭ ƀing gơñu.  
ing lŏn-čar či pơgop glaĭ kiăng kơ pơkơdơ̆ng glaĭ hăng ƀing gơñu,  

tui anŭn Kâo či pơkơhma ̱l hĭ ƀing gơñu yuakơ ƀing gơñu ngă soh lu-lin 
anŭn.  

11Hlâo adih ƀing Israel jing hrup hăng sa drơi rơmô ania hadơi arăng pơhrăm laih,  
prap-pre khăp juă kiăng kơ prăh pơdai.  

Samơ̆ Kâo tơƀăk laih sa boh oč ƀơi tơkuai hiam ñu  
laih anŭn brơi kơ ñu mă bruă tơnap-tap hloh dơ̆ng.  

Kâo či ngă kơ Yudah dui čŏng-kai  
laih anŭn ngă kơ Israel dui čŏng-pŭng yơh.  

12Kâo laĭ tui anai, ‘Kai bĕ lŏn phrâo kơ gih pô,  
pla bĕ kơ gih pô tơlơi tơpă-hơnơ̆ng,  
hơpuă mă bĕ tơlơi mơyŭn-hiam yua-mơ̆ng tơlơi dŏ hur-har gih hăng Kâo či 

pơtơbiă rai.  
Anai yơh jing hrơi mông ƀing gih wơ̆t glaĭ pơ Kâo, jing Yahweh gih,  

laih anŭn Kâo či rai pơ ƀing gih hăng brơi tơlơi bơni-hiam kơ ƀing gih 

                                                 
q10:8 Luk 23:30; Pơrơđah 6:16.  
r10:9 ing Khua Phat-Kơđi 19:1-30.  

yơh.’s  
13Samơ̆ pơala kơ tơlơi ƀing gih ngă hiam,  

ƀing gih pla laih hơdră-jơlan sat-ƀai,  
laih anŭn hơpuă mă laih boh-răm mơ̆ng hơdră sat anŭn.  

ing gih hơmâo ƀơ̆ng laih boh-čroh mơ̆ng tơlơi ƀing gih pleč-ƀlŏr.  
Yuakơ ƀing gih hơmâo kơnang laih kơ rơdêh-aseh gih  

laih anŭn ƀơi ling-tơhan kơtang lu ƀing gih,  
14tui anŭn tơlơi pơblah či truh pơ ƀing ană-plei gih,  

laih anŭn abih-bang khul kơđông-kơjăp gih či răm-rai hĭ abih yơh.  
Tơlơi anŭn či truh hrup hăng amăng hrơi  

tơdang pơtao Shalman pơblah pơrai hĭ plei-prŏng Bet-Arbel,  
laih anŭn ñu brơi tơhan ñu hơprah pơdjai hĭ ƀing amĭ wơ̆t-hăng ƀing ană-bă 

gơñu mơ̆n.  
15Anŭn yơh jing hơdôm tơlơi či truh kơ ƀing gih, Ơ ƀing mơnuih amăng plei Bêthêl 

hơi.  
Tơlơi anŭn truh kơ ƀing gih yuakơ tơlơi sat-ƀai prŏng ƀing gih hơmâo ngă laih.  
Tơdang mông pơblah čơdơ̆ng truh,  

pơtao ƀing Israel či djai hĭ yơh.”  
 

11  

Tơlơi Ơi Adai Khăp Kơ ing Israel  
1Yahweh laĭ tui anai,  

“Tơdang ƀing Israel jing hrup hăng sa čô čơđai,  
Kâo khăp kơ ñu,  
laih anŭn Kâo iâu tơbiă laih gơñu, jing ană đah-rơkơi Kâo, mơ̆ng lŏn-čar 

Êjip.t  
2Samơ̆ jai Kâo iâu rai ƀing Israel,  

ƀing gơñu jai đuaĭ ataih hĭ mơ̆ng Kâo dơ̆ng.  
ing ană-plei Kâo pơyơr ngă yang kơ yang-rơba ̱ng Baal;  
ƀing gơñu čuh gơnam ƀâo mơngưi kơ khul rup-trah.  

3Samơ̆ Kâo yơh jing Pô pơhrăm brơi kơ ƀing Israel kiăng kơ rơbat.  

                                                 
s10:12 Yirmeyah 4:3.  
t11:1 Tơlơi Tơbiă 4:22; Mathiơ 2:15.  

Kâo pŭ̱-pi ƀing gơñu hrup hăng pŭ̱-pi čơđai ƀơi hơpăl-tơngan Kâo,  
samơ̆ ƀing gơñu ƀu thâo-krăn ôh Kâo yơh jing Pô răk-wai ƀing gơñu.  

4Kâo dui-rai ƀing gơñu hăng tơlơi hiam-klă laih anŭn tơlơi khăp.  
Kâo pŭ̱ đĭ ƀing gơñu laih anŭn pi ƀing gơñu jĕ ƀơi me̱ng Kâo;  

Kâo tơkui pơ ƀing gơñu laih anŭn čem ƀing gơñu.  
5“ing gơñu hơngah ƀu kiăng wơ̆t glaĭ pơ Kâo ôh,  

tui anŭn ƀing gơñu khŏm wơ̆t glaĭ pơ lŏn-čar Êjip yơh,  
laih anŭn ƀing Assiria či git-gai ƀing gơñu yơh.  

6Tơlơi pơblah yơh či blĭp-blăp rai pơrai hĭ plei-pla gơñu,  
laih anŭn pơrăm khul amăng-ja ̱ng plei-pla gơñu.  

Tơlơi blah anŭn yơh či pơrai hĭ ƀing ană-plei Kâo  
yuakơ ƀing gơñu ngă tui tơlơi gơñu pô pơmĭn jing djơ̆ hloh.  

7ing gơñu ăt gir đuaĭ ataih hĭ mơ̆ng Kâo.  
ing gơñu či iâu-kwưh kơ tơlơi djru yuakơ hơmâo oč dŏ ƀơi ƀing gơñu,  

samơ̆ ƀu či hơmâo hlơi pô mă-pơđuaĭ hĭ mơ̆ng ƀing gơñu ôh.  
8“Ơ ƀing Israel hơi, hiư̆m Kâo dưi hơngah lui hĭ ƀing gih lĕ?  

Hiư̆m Kâo dưi jao lui hĭ ƀing gih kơ ƀing rŏh-ayăt lĕ?  
Hiư̆m Kâo dưi pơrai hĭ ƀing gih kar hăng Kâo pơrai hĭ plei Admah lĕ?  
Hiư̆m Kâo dưi ngă sat kơ ƀing gih kar hăng Kâo ngă sat laih kơ plei Zebôyim 

lĕ?  
Pran-jua Kâo ƀu brơi kơ Kâo ngă tui hăng anŭn ôh!  
Laih anŭn yuakơ tơlơi Kâo khăp kơ ƀing gih jing prŏng biă-mă.u  

9Kâo ƀu či pơkơhma ̱l hĭ ƀing gih ôh tơdang Kâo hil hĭr-hăr,  
Kâo ƀu či pơrai hĭ ƀing Israel dơ̆ng tah.  

Yuakơ Kâo jing Ơi Adai yơh laih anŭn ƀu djơ̆ hrup hăng mơnuih ôh.  
Kâo, jing Pô Rơgoh-Hiam yơh, dŏ hrŏm hăng ƀing gih.  
Kâo ƀu či rai pơ ƀing gih hăng tơlơi Kâo hil ôh.  

10“ing ană-plei Kâo či đuaĭ-tui Kâo yơh  
tơdang Kâo pơgrao đĭ hrup hăng sa drơi rơmung-dŭl pơgrao ƀơi ƀing rŏh-

ayăt gơñu.  
ing gơñu či jač-amač rai pơ Kâo mơ̆ng gah yŭ̱ yơh.  

11ing gơñu či rai mơ̆ng lŏn-čar Êjip tañ hrup hăng čim-brĭm,  
laih anŭn mơ̆ng lŏn-čar Assiria hrup čim pơrơgŏm.  

                                                 
u11:8 Tơlơi Juăt 29:23.  

Kâo či ba glaĭ ƀing gơñu pơ anih-lŏn sang-anŏ gơñu pô dơ̆ng.  
Kâo yơh, jing Yahweh, hơmâo pơhiăp laih.”  

Tơlơi Klă̱-Kơđi Kơ ing Israel Hăng ing Yudah  
12Yahweh laĭ tui anai, “ing ană-plei Israel yua hơdôm tơlơi pleč-ƀlŏr pơwang jum-

dar Kâo,  
laih anŭn ƀing ană-plei Yudah ăt dŏ pơkơdơ̆ng glaĭ hăng Kâo mơ̆n,  
Kâo yơh jing Ơi Adai tŏng-ten laih anŭn rơgoh-hiam.  

 

12  
1Abih-bang tơlơi ƀing ană-plei Israel ngă čơdơ̆ng mơ̆ng mơguah hlŏng truh pơ 

mlam  
jing le̱ng kơ tơlơi ƀu tŭ-yua laih anŭn tơlơi pơrăm-pơrai soh-sel.  

Bruă pleč-ƀlŏr ƀrưh-mơhiăh amăng ƀing gơñu jai ƀrư̆ lu tui.  
ing gơñu pơjing tơlơi pơtŭ-ư hăng ƀing Assiria  

laih anŭn pơjing bruă hăng ƀing Êjip.”  
2Yahweh hơmâo sa tơlơi phong-kơđi pơkơdơ̆ng glaĭ hăng ƀing Yudah;  

Ñu ăt či pơkơhma ̱l hĭ ƀing Israel mơ̆n yuakơ bruă-ngă sat-ƀai gơñu.  
Ñu či pơtơnap hĭ ƀing gơñu tui hăng hơdôm bruă sat ƀing gơñu ngă yơh.  

3Ơi-adon gơñu Yakôb hơmâo pơprăh laih hăng ayŏng kma ̱r ñu Esâo anŭn  
tơdang dua gơñu ăt dŏ amăng kian amĭ gơñu;  
tơdang Yakôb prŏng laih, ñu pơprăh pơkơdơ̆ng glaĭ hăng Ơi Adai.v  

4Ñu pơprăh pơkơdơ̆ng glaĭ hăng sa čô ling-jang laih anŭn ñu dưi-hĭ yơh.  
Ñu hia hăng kwưh kơ tơlơi bơni-hiam.  
Laih anŭn ƀơi anih Bêthêl yơh, Ơi Adai rai pơhiăp hăng ơi-adon ta Yakôb.w  

5Pô rai pơhiăp hăng ñu anŭn jing Yahweh Ơi Adai Dưi Kơtang yơh,  
Yahweh yơh jing anăn ƀing mơnuih-mơnam năng kơkuh-pơpŭ.  

6Tui anŭn yơh ră anai, Ơ ƀing ană-tơčô Yakôb ăh,  
wơ̆t glaĭ đaŏ bĕ pơ Ơi Adai gih.  

Dŏ tŏng-ten bĕ hăng Ñu laih anŭn dŏ tơpă-hơnơ̆ng bĕ hăng tơdruă,  
laih anŭn dŏ gir-run nanao bĕ kơ Ơi Adai gih ngă brơi.  

Boh-Hiăp Phat-Kơđi Pơkŏn Dơ̆ng  
                                                 
v12:3 Tơlơi Čơdơ̆ng-Phŭn 25:26.  
w12:4 Tơlơi Čơdơ̆ng-Phŭn 28:10-22.  

7Yahweh laĭ tui anai dơ̆ng, “ing ană-plei Israel ngă bruă ƀu tơpă-hơnơ̆ng ôh,  
ƀing gơñu ngă bruă wĕ-wŏ hrup hăng ƀing Kanaan đôč;  
ƀing gơñu khăp plŏm-ƀlŏr hĭ ƀing blơi gơnam gơñu hăng gai-pơkă soh.  

8ing gơñu laĭ, ‘ing ta pơdrŏng-săh.  
ing ta hơmâo mŭk-dram yơh,  

laih anŭn ƀu hơmâo hlơi pô ôh phong-kơđi kơ ƀing ta jing pơdrŏng  
yua-mơ̆ng bruă ƀing ta ngă ƀu tơpă anŭn.’  

9Samơ̆ Kâo yơh, jing Yahweh Ơi Adai gih,  
jing Pô hơmâo ba tơbiă laih ƀing gih mơ̆ng lŏn-čar Êjip,  
Kâo či ngă brơi ƀing gih hơdip tơnap amăng khul sang khăn dơ̆ng,  
kar hăng ƀing gih hơdip laih tui anŭn tơdang ƀing gih pơjơnum amăng 

tơdron-ha ̱r.x  
10“Kâo pơhiăp hăng ƀing pô-pơala laih anŭn pha-brơi kơ ƀing gơñu lu tơlơi pơƀuh,  

laih anŭn ăt mơ̆ng ƀing pô-pơala mơ̆n Kâo pơkơđiăng ƀing ană-plei Kâo.  
11Samơ̆ ƀing gơñu kơkuh-pơpŭ kơ hơdôm rup-trah ƀơi anih Gilead anŭn yơh,  

laih anŭn hlơi pô kơkuh-pơpŭ kơ rup-trah anŭn, ƀing gơñu jing ƀing ƀu tŭ-
yua ôh.  

ing gơñu pơyơr ngă yang lu rơmô-tơno ƀơi anih Gilgal,  
laih anŭn hơdôm kơnưl ngă yang pơ anŭn či răm-rai hĭ  
hrup hăng ƀu̱r pơtâo glưh-pơčah amăng đang-hơma yơh.”  

12Ơi-adon ta Yakôb hơmâo đuaĭ-kơdŏp laih pơ lŏn-čar ƀing Aram hlâo đưm adih;  
pơ anih anŭn yơh ñu hơduah dŏ sa čô bơnai,  
ñu mă bruă brơi kơ tơhmua ñu răk-wai brơi tơpul triu gơ̆.y  

13Yahweh pơkiaŏ rai sa čô pô-pơala kiăng kơ pơklaih hĭ ƀing Israel mơ̆ng tơlơi jing 
hlŭn-mơnă amăng lŏn-čar Êjip  

laih anŭn Ñu răk-wai brơi kơ ƀing gơñu.z  
14Samơ̆ ƀing ană-plei Israel hơmâo ngă laih kơ Yahweh hil-ƀrŭk;  

ƀing gơñu lăp djai hĭ yơh tui hăng bruă sat-ƀai ƀing gơñu hơmâo ngă laih.  
Yahweh ƀing gơñu či pơkơhma ̱l hĭ ƀing gơñu yơh  

yuakơ ƀing gơñu hơmâo djik-djak hĭ laih kơ Yahweh.  
 

                                                 
x12:9 Tơlơi-Bruă Lêwi 23:42-43.  
y12:12 Tơlơi Čơdơ̆ng-Phŭn 29:1-20.  
z12:13 Tơlơi Tơbiă 12:50-51.  

13  

Tơlơi Phat-Kơđi Hơnăl-Tuč ơi ing Israel  
1Mơ̆ng đưm hlâo adih, tơdang kơnung-djuai Ephraim pơhiăp,  

ƀing kơnung-djuai Israel pơkŏn huĭ-hiưt yơh;  
ƀing gơñu pơpŭ kơ ƀing Ephraim.  

Samơ̆ ƀing Ephraim ngă soh yơh yuakơ kơkuh-pơpŭ kơ yang-rơba ̱ng Baal,  
yuakơ tơlơi anŭn yơh, ƀing gơñu či djai hĭ.  

2ing gơñu ăt ngă soh jai lu tui dơ̆ng yơh,  
anŭn jing pơkra khul rup-trah kiăng kơ kơkuh-pơpŭ, kar hăng:  

Khul rup-trah ngă hăng amrăk,  
pơkra hăng tơlơi pơmĭn mơnuih-mơnam,  
tơngan mơnuih yơh pơkra tơbiă hơdôm rup anŭn.  

Giŏng anŭn, ƀing gơñu laĭ tui anai,  
“Brơi bĕ gơnam ngă yang kơ hơdôm yang rup anŭn!”  

Hiư̆m arăng dưi čum-ju ̱m hơdôm rup-trah anŭn,  
jing rup arăng pơkra hrup hăng rup rơmô-tơno lĕ?  

3Yuakơ tơlơi sat ƀing gơñu ngă anŭn yơh, ƀing gơñu či rơngiă hĭ hrup hăng kơthul 
mơguah,  

hrup hăng ia-ngo ̱m kơhŭl đĭ rơngiă hĭ thĕng mơtam yơh tơdang hrơi truh.  
ing gơñu či jing hrup hăng hơka ̱m angĭn puh-pơđuaĭ hĭ mơ̆ng anih prăh-pơdai,  

hrup hăng asăp apui tơbiă đuaĭ mơ̆ng đi ̱ng asăp apui yơh.  
4Yahweh laĭ tui anai dơ̆ng, “Kâo yơh jing Yahweh Ơi Adai gih,  

jing Pô ba tơbiă laih ƀing gih mơ̆ng lŏn-čar Êjip.  
ing gih ƀu hơmâo yang pơkŏn dơ̆ng ôh samơ̆ kơnơ̆ng hơjăn Kâo yơh.  
Kơnơ̆ng hơjăn Kâo yơh jing Pô Pơklaih gih.  

5Kâo răk-rong laih ƀing gih amăng anih thu-krô,  
jing amăng anih tơdron-ha ̱r anŭn.a  

6Samơ̆ tơdang ƀing gih mŭt laih amăng anih-lŏn hiam-klă,  
ƀing gih ƀơ̆ng trơi-hrăp yơh;  
giŏng anŭn ƀing gih ngă pơgao-ang laih anŭn wơr-bĭt hĭ Kâo.  

7Tui anŭn, Kâo či kơsung-rai pơrai hĭ ƀing gih hrup hăng sa drơi rơmung-dŭl 
kơsung-mă yơh.  

                                                 
a13:5-6 Tơlơi Juăt 8:11-17.  

Kâo či dŏ-krăp mă pơrăm hĭ ƀing gih ƀơi jơlan hrup hăng sa drơi rơmung-
djrang dŏ-krăp yơh.  

8Kâo či kơsung-mă pơrai hĭ ƀing gih hrup hăng sa drơi tơgâo ania kơsung-mă yơh  
tơdang ñu hil arăng klĕ-mă hĭ ană ñu,  
laih anŭn Kâo či hek-đăh lui hĭ ƀing gih yơh.  

Kâo či lun-ƀơ̆ng hĭ ƀing gơñu ƀơi anih anŭn mơtam hrup hăng sa drơi rơmung-
dŭl lŭn-ƀơ̆ng yơh,  

laih anŭn Kâo či pơsăn pơrai hĭ ƀing gih hrup hăng hlô-mơnơ̆ng glai ngă 
yơh.  

9“Kâo či pơrai hĭ ƀing gih yơh, Ơ ƀing Israel hơi!  
Yuakơ ƀing gih pơkơdơ̆ng glaĭ hăng Kâo, jing Pô Djru gih yơh.  

10ing gih rơkâo laih kiăng kơ hơmâo sa čô pơtao laih anŭn ƀing khua djă-akŏ,  
samơ̆ hiư̆m-pă ƀing gơñu dưi pơklaih hĭ lŏn-čar gih lĕ?b  

11Amăng tơlơi Kâo hil yơh, Kâo pha-brơi kơ ƀing gih ƀing pơtao,  
laih anŭn ăt amăng tơlơi Kâo nač mơ̆n, Kâo hơmâo mă-pơđuaĭ hĭ ƀing 

gơñu.c  
12“Tơlơi soh ƀing Israel Kâo čih pioh laih,  

laih anŭn tơlơi ƀai gơñu Kâo răk-pioh laih pơ anih hơđơ̆ng.  
13ing Israel hơmâo laih tơlơi mơyŭn kiăng kơ hơdip,  

samơ̆ ñu mlŭk biă-mă ƀu kiăng mă ôh;  
ñu jing hrup hăng sa čô čơđai jĕ či tơkeng rai laih,  
samơ̆ ñu hơngah hĭ ƀu kiăng tơbiă hĭ mơ̆ng kian ôh.  

14Kâo či pơklaih hĭ ƀing gơñu mơ̆ng plei atâo djai ôh,  
laih anŭn Kâo či pơrơngai hĭ ƀing gơñu mơ̆ng tơlơi djai lơi.  

Ơ tơlơi djai, pơpă tơlơi ruă kli̱n-khe̱ng ŏng lĕ?  
Ơ plei atâo djai, pơpă tơlơi răm-rai ŏng lĕ?  
Kâo ƀu či pap kơ ƀing ană-plei Israel anŭn dơ̆ng tah.d  

15Wơ̆t-tơdah ƀing Israel đĭ-kơyar hrup hăng rơ̆k čăt đĭ hiam,  
Kâo či brơi rai pơ ƀing gơñu angĭn-glung pơiă gah ngŏ̱ mơ̆ng tơdron-ha̱r,  
tui anŭn angĭn anŭn či pơthu hĭ abih ia-bluh laih anŭn ia-dơmŭn gơñu yơh.  

Angĭn anŭn či pơrai hĭ abih-bang gơnam yom hiam gơñu yơh.  
16ing ană-plei plei Samaria khŏm glăm mă tơlơi pơkơhma ̱l yơh,  

                                                 
b13:10 1 Samuêl 8:5-6.  
c13:11 1 Samuêl 10:17-24; 15:26.  
d13:14 1 Korinthos 15:55.  

yuakơ ƀing gơñu pơkơdơ̆ng glaĭ hăng Kâo.  
ing gơñu či djai hĭ hăng đao-gưm amăng tơlơi pơblah yơh;  
ƀing rŏh-ayăt gơñu či hơprăh-pơdjai hĭ ƀing ană čơđai gơñu ƀơi lŏn,  
laih anŭn brêh blang hĭ ƀing đah-kơmơi pi-kian gơñu.”  

 

14  

Tơlơi Hôsea Rơkâo Kơ ing Israel Ngă  
1Ơ ƀing Israel hơi, wơ̆t glaĭ bĕ pơ Yahweh Ơi Adai gih.  

Hơdôm tơlơi soh gih yơh hơmâo ngă laih kơ ƀing gih tơhneč-rơbuh.  
2Wơ̆t glaĭ bĕ pơ Yahweh laih anŭn pơhiăp hăng Ñu,  

“Rơkâo Ih pap-brơi bĕ abih-bang tơlơi soh gơmơi  
laih anŭn hơmư̆ bĕ tơlơi ƀing gơmơi iâu-laĭ,  
tui anŭn ƀing gơmơi či kơkuh-pơpŭ kơ Ih tui hăng tơlơi gơmơi hơmâo ƀuăn 

laih yơh.  
3ing Assyria ƀu či dưi pơklaih hĭ ƀing gơmơi ôh,  

laih anŭn hơdôm aseh pioh kơ tơlơi pơblah ƀu či dưi pơgang hĭ ƀing gơmơi 
ôh.  

ing gơmơi ƀu či laĭ dơ̆ng tah kơ hơdôm rup-trah ƀing gơmơi pơkra laih tui 
anai: ing gih jing Ơi Adai gơmơi.  

Ơ Yahweh hơi, Ih yơh jing Pô pap-brơi kơ ƀing hlơi pô ƀu hơmâo anih pă ôh 
kiăng kơ kơnang.”  

Yahweh uăn Pha-Brơi Tơlơi Hơdip Phrâo Kơ ing Israel  
4Yahweh laĭ dơ̆ng tui anai,  

“Kâo či ba rai ƀing ană-plei Kâo wơ̆t glaĭ pơ Kâo yơh.  
Kâo či khăp kơ ƀing gơñu hăng abih pran-jua Kâo;  

Kâo ƀu či hil kơ ƀing gơñu dơ̆ng tah.  
5Kâo či dŏ hrŏm hăng ƀing gơñu hrup hăng ia-hơjan lê ̆ pơ anih-lŏn thu-krô yơh.  
ing gơñu či hơmâo tơlơi bơni-hiam hrup hăng bơnga bla ̱ng yơh,  
ƀing gơñu či prŏng kơtang hrup hăng hơdôm kơyâo amăng anih-lŏn 

Lebanôn  
čăt kra ̱ñ trŭn akha kơjăp yơh.  

6ing gơñu či hơdip hăng tơlơi prŏng tui phrâo,  
laih anŭn hiam-rô̆ hrup hăng hơdôm kơyâo ôliwơ yơh.  

ing gơñu či hơmâo tơlơi hing-ang hrup hăng kơyâo sar amăng anih-lŏn 
Lebanôn ƀâo mơngưi yơh.  

7Sa wơ̆t dơ̆ng ƀing gơñu či dŏ gah yŭ tơlơi Kâo wai-lăng dơ̆ng.  
ing gơñu či čăt đĭ hrup hăng phŭn pơdai hiam  

laih anŭn hơmâo boh-čroh hrup hăng đang boh-kơƀâo yơh.  
ing gơñu či hơmâo tơlơi hing-ang kar hăng ia boh-kơƀâo mơ̆ng anih-lŏn 

Lebanôn hing-ang yơh.  
8ing ană-plei Israel ƀu či kơkuh-pơpŭ kơ yang rup-trah dơ̆ng tah;  

Kâo či laĭ-glaĭ kơ tơlơi ƀing gơñu iâu-laĭ laih anŭn răk-rong ƀing gơñu yơh.  
Kâo či krôp-pơgang ƀing gơñu hrup hăng kơyâo hơngo ̱-mtah pơgang tơui ñu 

yơh;  
Kâo yơh jing phŭn kơ abih-bang tơlơi bơni-hiam kơ ƀing gơñu.”  

Tơlơi Pơđŭt  
9Kwưh-kiăng hlơi pô rơgơi brơi thâo-hluh bĕ hơdôm tơlơi hơmâo čih laih pơ anai,  

laih anŭn brơi kơ ñu djă-pioh ngă tui bĕ hơdôm tơlơi anŭn.  
Hơdră-jơlan Yahweh jing djơ̆-tơpă,  

laih anŭn ƀing mơnuih tơpă-hơnơ̆ng hơdip yuakơ ngă tui hơdôm tơlơi tơpă 
anŭn yơh,  

samơ̆ ƀing mơnuih soh-sat či tơhneč-rơbuh yơh yuakơ ƀing gơñu ƀu kiăng 
ngă tui ôh.  


